
VIII .

IX .

Bambergiſch

Vrthell gefragt wuͤrd / nach meiner beſten Verſtendnuß / vnd meines

gnaͤdigen Herꝛn von Bamberg Reformatton gemeß/ getrewlich Vrtheil

vnd Recht ſprechen will / vnd was mir von Halß⸗Gerichts wegen ( als

einem Schoͤpffen) zuthun gebuͤrt/ gehorſam vnd fleiſſig ſeyn / vnd mich

in dem allen nicht abwenden laſſen/ weder Freundſchafft / Feindſchafft/

Miet / Gaabe / noch keinerley Sachen / dardurch Recht vnd Gerech⸗

tigkeit gehindert werden moͤchten / Alſo helff mir Gott vnd die Heili⸗

gen .

Schreibers Eyde.

Item / Dem Gerichtſchreiber ſoll in ſeinem Eyde / den er ſunſt zum

Gericht thut / eingebunden werden / daß er in den Sachen / ( das Halß⸗

Gericht betreffent ) fleiſſig Auffmerckung haben woͤlle / Klag vnd Ant⸗
wort / Anzeigung / Argwon / Verdacht oder Beweiſung / ſo der Anklaͤ⸗

ger wider den Beklagten vor ihm fuͤrbringt/ auch die Vrgicht deß Ge⸗

fangen / vnd was gehandelt wird / getrewlich außzuſchreiben verwaren /
vnd ( ſo es not thut ) überleſen / auch darinn keinerley Geverde ſuchen

oder gebrauchen / auch dieſe Reformation vnd alle Sachen ( darzu die⸗

nende ) getrewlich fuͤrdern woͤlle.

Nachrichters Eyde.

Ich ſoll vnd will meins gnedigen Herrn von Bambergs / vnd ſei⸗

ner Gnaden Stiffts Schaden warnen / Frommen werben / in meinem

Ampt getrewlich dienen / peinlich fragen vnd ſtraffen / wie mir von ſei⸗

ner Gnaden weltlichen Gewalt / jedesmals bevohlen wird / auch dar⸗

umb nicht mehr dann zimlich Belonung nemen / alles nach Laut dieſer

Ordnung / Was ich auch in peinlicher Frage hoͤre/ oder mir ſunſt in

geheim zuhalten bevohlen wirdet / daſſelbig will ich Niemand ferner er⸗

oͤffnen/ auch on Erlaubung genantes meins gnedigen Herrn / Hoffmei⸗

ſters / Marſchalcks oder Haußvogts / nindert ziehen/ vnd derſelben Ge⸗

ſchaͤfften

